
He Mau Mana‘o Ko‘iko‘i 
e Palekana ai ka Noho 
Ka‘a Keiki

He kānāwai ka ho‘opa‘a ‘ia o nā kānaka a 
pau o ke ka‘a i ka ‘ili kalapu. Inā ‘a‘e ‘ia ia 
kānāwai, ‘o nā ho‘opa‘i ke komo ‘ana i ka 
papa a‘o kalaiwa a me ka uku ho‘opa‘i.

Ke Kānāwai Hawai‘i Revised Statutes (HRS) §291-11.5.

Koi ‘ia nā noho 
ka‘a no ke keiki a 
i ka piha ‘ana he 

10 makahiki iā ia.

He koina ka ho‘opa‘a pono ‘ia o 
nā pēpē ma lalo o 2 makahiki ma 
kekahi noho i ‘āpono ‘ia, he noho 
huli hope ia.

He koina ka ho‘opa‘a pono ‘ia o 
nā kamali‘i he 2-4 makahiki ma 
kekahi noho i ‘āpono ‘ia, he noho 
huli hope a he noho huli mua 
paha ia.

He koina ka ho‘opa‘a pono ‘ia o 
nā keiki li‘ili‘i he 4-10 makahiki ma 
kekahi noho i ‘āpono ‘ia, he noho 
ka‘a a he noho ko‘o paha ia.

He koina ka ho‘opa‘a pono ‘ia o 
nā keiki he 7-10 makahiki a ‘oi a‘e 
kona lō‘ihi i ka 4‘9” i ka ‘ili kalapu.

4’9”

Eia nā ‘ano noho e ho‘ohana ai:

Kūpono no ka nui o kāu keiki a me ke 
ka‘a

Ma‘alahi ka ho‘onoho ‘ana i kāu keiki

‘A‘ole i pā i ka ulia ka‘a a ‘a‘ole i koi ‘ia 
ka ho‘iho‘i ‘ia o ka noho

E heluhelu pono i nā ‘ōkuhi no ka noho a 
me ke ka‘a.

E pa‘i ki‘i i ka pā‘ālua KOPA-RŌ no ka ‘ike 
a me ke kōkua e ho‘onoho ai i ka noho 

ka‘a no kāu keiki.

Mai ho‘onoho i ka noho huli hope i ka 
noho o mua, ma kahi e ho‘ohū mai ai 
paha ke ‘eke ea.

E noho huli hope ke keiki a ulu a‘e ‘o ia i 
ka palena nui o ke kaumaha a i ‘ole ka 
lō‘ihi o ka noho.

Ke Ko‘o 
‘ana

Ka Ho‘opa‘a ‘ana i 
ka Noho Ka‘aKa Huli Mua 

‘ana me nā 
Kā‘awe 
‘Ili 
Kalapu

1.	E ho‘opa‘a i ka noho ka‘a me ka ‘ili kalapu a i 
‘ole nā lou ho‘opa‘a.

2.	E kau nā kā‘awe ‘ili kalapu ma luna a ma 
lalo pono paha o ke po‘ohiwi o ke keiki.

3.	E kau ka ‘ūmi‘i umauma ma kahi o nā 
pō‘ae‘ae me ka moe pono o nā kā‘awe ‘ili 
kalapu.

4.	E pa‘a pono nā kā‘awe ‘ili kalapu! Inā hiki ke 
‘ūpi‘i ‘ia ke kā‘awe ‘ili kalapu, he ‘alu‘alu nō. 
E ho‘opa‘a hou a pa‘a.

1.	E ho‘opa‘a i ka noho ka‘a me ka ‘ili kalapu 
a i ‘ole nā lou ho‘opa‘a.

2.	E hīki‘i i ka ‘ili noho i ka lou ho‘opa‘a o ke 
ka‘a.

3.	E kau nā kā‘awe ‘ili kalapu ma ke po‘ohiwi 
o ke keiki a ma luna pono paha.

4.	E kau ka ‘ūmi‘i umauma ma kahi o nā 
pō‘ae‘ae me ka moe pono o nā kā‘awe ‘ili 
kalapu.

5.	E pa‘a pono nā kā‘awe ‘ili kalapu! Inā hiki 
ke ‘ūpi‘i ‘ia ke kā‘awe ‘ili kalapu, he ‘alu‘alu 
nō. E ho‘opa‘a hou a pa‘a.

1.	E pa‘a pono ke kā‘awe po‘ohiwi ma ka 
umauma.

2.	E pa‘a pono ka ‘ili kalapu ma ke kīkala.

•	 Mai ho‘onoho i ka noho huli hope ma ka 
noho o mua, kahi e ho‘ohū mai ai paha ke 
‘eke ea.

•	 No nā pēpē ma lalo o 2 makahiki, koi ‘ia ka 
noho ‘ana ma ka noho huli hope.

‘Akahi: E huli i kahi kūpono e noho ai ka 
noho. ‘O ka noho o hope kahi palekana loa.

‘Alua: Pololei ka ‘ao‘ao e ho‘ohuli ‘ia ai ka 
noho no ka nui kūpono o ke keiki.

‘Akolu: E ho‘ohana i ka ‘ili kalapu a i ‘ole ke KĪ.

‘Ahā: E ho‘opili a hīki‘i i ka ‘ili noho no nā 
noho huli mua.

‘Alima: E hō‘oia i ka pa‘a pono o ka noho 
ka‘a. ‘A‘ole e ‘oni ka noho ma ‘ō aku o ka 
ho‘okahi ‘īniha mai ka ‘ākau i ka hema a i ‘ole 
i mua a i hope.

E heluhelu i nā lepili a hahai pono i nā ‘ōkuhi 
i ka ho‘opa‘a ‘ana i ka noho ka‘a o ke keiki.

•	 E noho huli hope ke keiki a ulu a‘e ‘o ia i ka 
palena nui o ke kaumaha a i ‘ole ka lō‘ihi o 
ka noho.

•	 He koina ka piha ‘ana he 2 makahiki i ke 
keiki e noho ai ‘o ia me ka huli ‘ana i mua.

•	 E noho ke keiki ma ka noho me nā kā‘awe 
‘ili kalapu a ulu a‘e ‘o ia i ka palena nui o ke 
kaumaha a i ‘ole ka lō‘ihi o ka noho.

•	 ‘A‘ole e kau ke kā‘awe po‘ohiwi ma lalo o 
ka lima a i ‘ole ma hope o ke kua.

•	 E ho‘ohana i ka noho ko‘o me ke kua noho 
lō‘ihi inā ‘a‘ohe wahi e ko‘o ‘ia ai ke po‘o o 
ke keiki.

